
Álagningar gjalda árið 2010:

Fyrir liggur svohljóðandi tillaga vegna álagningar gjalda árið 2010

"Álagning fasteignaskatts, holræsagjalda og sorpeyðingar- og sorphreinsunargjalda árið 2010:

a) Fasteignaskattur af húsnæði verði eftirfarandi hlutfall af fasteignamati þeirra samkvæmt II. kafla laga um tekjustofna sveitarfélaga nr. 4/1995, með síðari breytingum, og reglugerð um fasteignaskatt nr. 945/2000. 

1. Íbúðir og íbúðarhús, útihús og mannvirki á bújörðum, sem tengd eru landbúnaði og sumarbústaðir: 0,42 %.
2. Allar aðrar fasteignir: 1,55 %.

b) Holræsagjald af fasteignamati húsa og lóða skv. reglugerð.
1. Íbúðir og íbúðahús, útihús og mannvirki á bújörðum sem tengd eru landbúnaði og sumarbústaðir: 0,20%.
2. Allar aðrar fasteignir: 0,30%.
3. Heimild til undanþágu er í samræmi við h) lið hér á eftir. 

c) Bæjarstjórn samþykkir að lagt verði sorpeyðingargjald á hverja íbúð, kr. 13.914.- og að sorphirðu- og sorppokagjald verði kr. 8.564.- á hverja íbúð. 
1. Heimild til undanþágu er í samræmi við g) lið hér á eftir.

d) Sorpbrennslu– og sorpeyðingargjöld fyrirtækja samkvæmt samþykktri gjaldskrá um meðhöndlun úrgangs sem tekur gildi þann 1. febrúar 2010.

 e) Gjalddagar fasteignagjalda skulu vera tíu þ.e. 15. feb., 15. mars, 15. apríl, 15. maí, 15. júní, 15. júlí, 15. ágúst, 15. sept., 15. okt., 15. nóv.
1. Dráttarvextir reiknast af gjaldföllnum fasteignagjöldum 30 dögum eftir gjalddaga. 

f) Bæjarstjórn samþykkir að veittur verði 5% staðgreiðsluafsláttur af fasteignaskatti, holræsagjöldum og sorpgjöldum skv. b), c), og d) liðum hér að ofan, séu þau að fullu greidd eigi síðar en 5. febrúar 2010. 

g) Bæjarstjórn samþykkir að fella niður fasteignagjöld ellilífeyrisþega sem njóta tekjutryggingar, af eigin íbúð, sem þeir búa í. 

Ennfremur samþykkir bæjarstjórn með tilliti til 4. mgr. 5. gr. laga um tekjustofna sveitarfélaga, að fella niður fasteignaskatt ellilífeyrisþega af eigin íbúð, sem þeir búa í, á eftirfarandi hátt.
1. Fyrir einstakling:
a. Brúttótekjur 2009 allt að 2.545 þús. kr. 100% niðurf.
b. Brúttótekjur 2009 allt að 3.011 þús. kr. 70% niðurf.
c. Brúttótekjur 2009 allt að 3.420 þús. kr. 30% niðurf. 


2. Fyrir hjón, sem bæði eru ellilífeyrisþegar:
a. Brúttótekjur 2009 allt að 3.062 þús. kr. 100% niðurf.
b. Brúttótekjur 2009 allt að 3.700 þús. kr. 70% niðurf.
c. Brúttótekjur 2009 allt að 4.195 þús. kr. 30% niðurf. 

Við mat á niðurfellingu fasteignaskatts af eigin íbúð 75% öryrkja, sem þeir búa í, skal hafa hliðsjón af fyrrgreindum reglum. 

3. Sorphirðu-/sorpeyðingargjald, holræsagjald og lóðarleiga verði fellt niður eða lækkað í samræmi við ofangreindar reglur hvað varðar eigin íbúð ellilífeyrisþega og 75% öryrkja, sem þeir búa í. “

